
Համաձայն ՀՀ տարածքային կառավարման նախարարի 2011թ. փետրվարի 14-ի թիվ 20 հրամանով հաստատված <<Հայաստանի Հանրապետության մարզերի համայնքներում 2011թ. վարչական և ֆինանսական հսկողություն իրականացնելու աշխատանքային ծրագրի>> և ի կատարումն ՀՀ Շիրակի մարզպետի 2011թվականի հոկտեմբերի 12-ի <<ՀՀ Շիրակի մարզի Վահրամաբերդի համայնքում վարչական և ֆինանսական հսկողություն իրականացնելու մասին>> թիվ 123 կարգադրության, աշխատանքային խումբը, ՀՀ Շիրակի մարզպետարանի աշխատակազմի  ՏԻ և ՀԳՄՀ վարչության պետ՝ Կ. Աբրահամյանի (խմբի ղեկավար), ՀՀ Շիրակի մարզպետարանի աշխատակազմի ֆինանսական և սոցիալ – տնտեսական զարգացման վարչության ֆինանսատնտեսագիտական բաժնի գլխավոր մասնագետ Զ. Մուրադյանի, , ՀՀ Շիրակի մարզպետարանի աշխատակազմի  ՏԻ և ՀԳՄՀ վարչության ՏԻ և ՀԾՀ բաժնի առաջատար մասնագետ Ս. Ավետիսյանի, ՀՀ Շիրակի մարզպետարանի աշխատակազմի հողաշինության և հողօգտագործման բաժին – մարզային հողային պետական տեսչության առաջին կարգի մասնագետ Ս. Իսրայելյանի մասնակցությամբ` Վահրամաբերդի  համայնքի ղեկավար Ա. Մարտիրոսյանի, իրականացրել է ՀՀ Շիրակի մարզի Վահրամաբերդի համայնքում վարչական և ֆինանսական հսկողություն 01.10.2008թ.-01.10.2011թ. ժամանակաշրջանի համար համայնքի ղեկավարի սեփական և պետության կողմից պատվիրակված լիազորությունների, համայնքի ավագանու լիազորությունների կատարման ուղղությամբ տարված աշխատանքների օրինականության վերաբերյալ:
    Աշխատանքային խումբը ուսումնասիրության աշխատանքները  սկսել է  2011 թվականի հոկտեմբերի 17-ին և ավարտվել 2011 թվականի հոկտեմբերի 25-ին:
    Աշխատանքային խմբի կողմից կատարված ուսումնասիրությունից պարզվել է, որ Վահրամաբերդի համայնքի ղեկավարի և համայնքի ավագանու կողմից 01.10.2008թ.–01.10.2011թ. ժամանակաշրջանում զգալի  աշխատանքներ են կատարվել  համայնքի ավագանու լիազորությունների և համայնքի ղեկավարի սեփական ու պետության պատվիրակած լիազորությունների իրականացման, համայնքի սոցիալական և տնտեսական խնդիրների լուծման ուղղությամբ: 
    Ուսումնասիրված ժամանակաշրջանում համայնքի ղեկավարի կողմից հրավիրվել և անցկացվել են համայնքի ավագանու 38 նիստեր, որոնցում  քննարկվել են համայնքի խնդիրներին վերաբերվող բազմաթիվ հարցեր:  
     Համայնքի ավագանին ընդունել է իր կանոնակարգն, ինչի արդյունքում կարգավորվել է       ավագանու գործունեությունը, նիստերի նախապատրաստումն ու անցկացումը:    
     Համայնքի ղեկավարի կողմից ընդունվել է 57 որոշում և արձակվել 34 կարգադրություն: 
     «Տեղական ինքնակառավարման մասին» ՀՀ օրենքի 16-րդ հոդվածի 1-ին  մասի 2-րդ կետի դրույթներին համապատասխան  համայնքի ավագանին հաստատել  է համայնքի զարգացման 2009-2012թթ. ծրագիրը:
     Համայնքի ղեկավարի կողմից  աշխատանք է տարվել համայնքի զարգացման 2009-2012թթ. քառամյա ծրագրի իրականացման ուղղությամբ:      
     Համայնքի ղեկավարի կողմից «Տեղական ինքնակառավարման մասին» ՀՀ օրենքով սահմանված իր պարտադիր լիազորությունների արդյունավետ իրականացման արդյունքում համայնքի միջոցներով և տարբեր ներդրումային ծրագրերով վերը նշված ժամանակաշրջանում լուծվել են համայնքային նշանակության մի շարք խնդիրներ, ինչպիսիք են՝ խմելու և ոռոգման ջրագծերի և ներքին  ցանցերի հիմնանորոգումը, ներհամայնքային ճանապարհների վերանորոգումը, անցկացվել է փողոցների գիշերային լուսավորության ցանցը, յուրաքանչյուր տարի համայնքի գյուղացիական տնտեսությունների համար  համայնք  է  ներկրվել պարատանյութ, հացահատիկային  մշակաբույսերի  սերմացու և կարտոֆիլի տնկանյութ, ինչպես նաև կազմակերպել է համայնքի  տարածքի  բարեկարգումն ու աղբահանությունը:
     Աշխատանքայն խմբի կողմից կատարված ուսումնասիրությունից նաև պարզվել է, որ Ազատանի համայնքի ավագանու լիազորությունների և համայնքի ղեկավարի սեփական ու պետության պատվիրակած լիազորությունների իրականացման, ինչպես նաև  Հայաստանի Հանրապետության օրենսդրության կիրարկման գործում առկա են առանձին   թերություններ ու բացթողումներ: 
        Համայնքի ղեկավարը թեև ավագանու քննարկմանը  ներկայացրել համայնքում կատարված նախորդ  վարչական և ֆինանսական հսկողության վերաբերյալ կազմված  տեղեկանքը,սակայն  անհրաժեշտ միջոցներ չի  ձեռնարկել տեղեկանքում արձանագրված առանձին թերություններն ու բացթողումներն ամբողջությամբ վերացնելու ուղղությամբ:
     Համայնքի ավագանու նիստերի օրակարգերի նախագծերը չեն ձևավորվել նիստից առնվազն տաս օր առաջ: Նիստերի օրակարգերի նախագծերը, դրանցում ընդգրկված հարցերի որոշումների նախագծերը և համապատասխան փաստաթղթերը չեն տրամադրվել համայնքի ավագանու անդամներին նիստն սկսվելուց առնվազն յոթ օր առաջ («Տեղական ինքնակառավարման մասին» ՀՀ օրենքի 12-րդ   հոդված):
    2008-2009թթ. «Իրավական ակտերի մասին» ՀՀ օրենքի 34-րդ  հոդվածով սահմանված կարգով համայնքի ավագանու կողմից ընդունված առանձին նորմատիվ իրավական ակտերը ՀՀ արդարադատության նախարարություն իրավական փորձաքննության չեն ուղարկվել: Համայնքի ղեկավարի աշխատակազմի քարտուղարը 2008-2009թթ. ոչ միշտ է ապահովել «Տեղական ինքնակառավարման մասին»  ՀՀ  օրենքի  30-րդ  հոդվածի 8-րդ կետի պահանջը և  համայնքի ավագանու  առանձին որոշումներ ՀՀ Շիրակի մարզպետարան առաքել  է սահմանված  7-օրյա ժամկետի  խախտումով: 
    Համայնքի ավագանու և համայնքի ղեկավարի կողմից ընդունված առանձին որոշումներ  «Իրավական ակտերի մասին» ՀՀ օրենքի 43-րդ  հոդվածի համաձայն չեն պարունակում հղումներ, թե դրանք ՀՀ օրենսդրության որ նորմատիվ իրավական ակտի մասի համաձայն կամ ի կատարումն են ընդունվել, իսկ առանձին որոշումներում այդ հղումները թերի են:
     Առանձին թերություններով է կազմված համայնքի զարգացման 2009-2012թթ. ծրագիրը: Փաստաթուղթը լիարժեք տեղեկություններ չի պարունակում համայքի սոցիալ-տնտեսական իրավիճակի մասին, չեն ներկայացվել անհրաժեշտ վերլուծություններ և վիճակագրան տվյալներ: Չեն կատարվել համայնքի բյուջեի ֆինանսական միջոցների գնահատում և քառամյա ժամկետում բյուջեի կատարման կանխատեսումներ:
            Աշխատակազմի համայնքային ծառայողների անձնական գործերը ընդհանուր առմամբ վարվում են ՀՀ տարածքային կառավարման նախարարի 2006 թվականի նոյեմբերի 7-ի N 20-Ն հրամանով հաստատված համայնքային ծառայողների անձնական գործերը վարելու կարգին համապատասխան, սակայն առանձին դեպքերում թերի են կատարվել նշված կարգի 7-րդ կետի առանձին  ենթակետերի պահանջներ:
    Համայնքի բյուջեի եկամտային և ծախսային մասերի վերլուծությունից պարզվեց, որ համայնքի ղեկավարը ամբողջությամբ չի իրականացրել  <<Տեղական ինքնակառավարման մասին>> ՀՀ օրենքի  34  հոդվածի 6-րդ կետի 1, 2 ենթակետերով սահմանված ֆինանսների բնագավառում իր պարտադիր  լիազորությունները:  Այսպես`.  
      2008 թվականի համայնքի բյուջեով նախատեսված 26374.2 հազ. դրամ եկամուտների դիմաց փաստացի մուտքը կազմել է 21852.6 հազ. դրամ, կամ եկամուտների պլանը կատարվել է 82.9 % -ով:
      Համայնքի բյուջեով նախատեսված 14053.2 հազ. դրամ սեփական եկամուտների դիմաց փաստացի մուտքը կազմել է 9531.6 հազ. դրամ, կամ սեփական եկամուտների պլանը կատարվել է 67.8 % -ով: 
       2009 թվականի համայնքի բյուջեով նախատեսված 28115.0 հազ. դրամ եկամուտների դիմաց փաստացի մուտքը կազմել է 26347.7 հազ. դրամ, կամ եկամուտների պլանը կատարվել է 93.7% -ով:
        Համայնքի բյուջեով նախատեսված 9204.8 հազ. դրամ սեփական եկամուտների դիմաց փաստացի մուտքը կազմել է 7437.5 հազ. դրամ, կամ սեփական եկամուտների պլանը կատարվել է 80.8 % -ով:
        2010 թվականի համայնքի բյուջեով նախատեսված 30105.4 հազ. դրամ եկամուտների դիմաց փաստացի մուտքը կազմել է 29078.8 հազ. դրամ, կամ եկամուտների պլանը կատարվել է 96.6 % -ով:
        Համայնքի բյուջեով նախատեսված 7368.1 հազ. դրամ սեփական եկամուտների դիմաց փաստացի մուտքը կազմել է 6341.5 հազ. դրամ, կամ սեփական եկամուտների պլանը կատարվել է 86.1 % -ով:
        01.10.2011 թվականի դրությամբ  համայնքի բյուջեով նախատեսված 20535.5 հազ. դրամ եկամուտների դիմաց փաստացի մուտքը կազմել է 20195.1 հազ. դրամ, կամ եկամուտների պլանը կատարվել է 98.3 % -ով:
        Համայնքի բյուջեով նախատեսված 4583.9 հազ. դրամ սեփական եկամուտների դիմաց փաստացի մուտքը կազմել է 4243.4 հազ. դրամ, կամ սեփական եկամուտների պլանը կատարվել է 92.6 % -ով:
        2008-2010թթ. Վահրամաբերդ համայնքում բյուջեի աուդիտ չի իրականացվել, բյուջեների կատարողականի տարեկան հաշվետվություններն ավագանին քննարկել է առանց աուդիտորական եզրակացության, խախտվել է «Տեղական ինքնակառավարման մասին» ՀՀ օրենքի 68-րդ հոդվածի և «ՀՀ բյուջետային համակարգի մասին» ՀՀ օրենքի 34-րդ հոդվածի պահանջները:
      Վահրամաբերդ համայնքում ընդամենը հողի հարկի ապառքը 18.10.2011թ. դրությամբ կազմում է 1078.2 հազ. դրամ, ընդամենը գույքահարկի ապառքը 18.10.2011թ. դրությամբ կազմում է 527.8 հազ. դրամ:
     27.10.2011թ. դրությամբ դրամարկղի գույքագրման արդյունքում կանխիկ դրամի ավելցուկ կամ պակասորդ չի արձանագրվել: 
      Ուսումնասիրվող ժամանակահատվածում գյուղապետարանում հաշվապահական հաշվառումը ամբողջությամբ չի կազմակերպվել և վարվել «Հաշվապահական հաշվառման մասին» ՀՀ օրենքի և այն կարգավորող  այլ իրավական ակտերի դրույթներին և պահանջներին համապատասխան:
     Ուսումնասիրվող ժամանակահատվածում գնումները չի իրականացվել «Գնումների մասին» ՀՀ օրենքով սահմանված կարգով:     
      Վահրամաբերդի համայնքային սեփականություն հանդիսացող գյուղատնտեսական նշանակության հողերը կազմում են ընդամենը 146.26 հա, այդ թվում՚ վարելահող 44.17 հա, բազմամյա տնկարք- 12.75 հա,  արոտ-65.89 հա և այլ հողեր-23.45 հա:
       Ընդերքօգտագործման հողերը կազմում են 17.76 հա:   Ուսումնասիրության ընթացքում պարզվեց, որ գյուղապետարանում առկա է գյուղատնտեսական նշանակության հողերի համար կնքված և պետական  գրանցման ենթարկված  30 վարձակալության  պայմանագրեր, որից 17 պայմանագրեր՝  43.25 հա վարելահողերի համար՚ 510.5հազ. դրամ տարեկան վարձավճարով, 7 պայմանագրեր՝  12.75 հա բազմամյա տնկարքների համար՝ 762.64 հազ. դրամ  տարեկան վարձավճարով և 6 պայմանագրեր՝  5.5 հա արոտների համար՝ 189.0 հազ. դրամ  տարեկան վարձավճարով:
           01.10.2008-31.12.2008թթ. ժամանակահատվածում համայնքային սեփականություն հանդիսացող գյուղատնտեսական նշանակության հողերի համար  բյուջեով նախատեսված 811.2 հազ.դրամ վարձավճարի դիմաց անհատական անդորագրերով գանձվել է 637.4 հազ. դրամ և նույն գումարը մուտքագրվել է համայնքի հաշվարկային հաշվին,  այսինքն բյուջեով նախատեսվածից պակաս  է մուտքագրվել 173.8 հազ.դրամ: 
          Համայնքային սեփականություն հանդիսացող գյուղատնտեսական նշանակության հողերի համար 2009թ. բյուջեով նախատեսված 2992.0 հազ.դրամ վարձավճարի դիմաց անհատական անդորագրերով գանձվել է 1899.8 հազ. դրամ և նույն գումարը մուտքագրվել է համայնքի հաշվարկային հաշվին,   այսինքն բյուջեով նախատեսվածից պակաս  է մուտքագրվել 1092.2 հազ.դրամ: 
Օրենքով սահմանված կարգով 2009 թվականին աճուրդ վաճառքով օտարվել է համայնքային սեփականություն հանդիսացող 3.0հա գյուղատնտեսական նշանակության արոտ` 495.0 հազ. դրամ գումարով, 0.1 հա արտադրական նշանակության հող` 200.0 հազ. դրամ գումարով, 1.5 հա բնակավայերի հողեր` 3338.5 հազ. դրամ գումարով և 0.25 հա այգեգործական` 385.0 հազ. դրամ գումարով:
       Համայնքային սեփականություն հանդիսացող գյուղատնտեսական նշանակության հողերի համար 2010թ. բյուջեով նախատեսված 3000.0 հազ.դրամ վարձավճարի դիմաց անհատական անդորագրերով գանձվել է 2296.8 հազ. դրամ և նույն գումարը մուտքագրվել է համայնքի հաշվարկային հաշվին,  այսինքն բյուջեով նախատեսվածից պակաս  է մուտքագրվել 703.2հազ.դրամ: 
Օրենքով սահմանված կարգով 2010թվականին աճուրդ վաճառքով օտարվել է համայնքային սեփականություն հանդիսացող 0.885 հա գյուղատնտեսական նշանակության արոտ` 248.5հազ. դրամ գումարով, 0.6հա բնակավայերի հողեր` 1279.8 հազ. դրամ գումարով և 2.0 հա գյուղատնտեսական նշանակության այլ հող`  561.8 հազ. դրամ գումարով,
     01.01.2011թ-01.10.2011թվականի ժամանակահատվածում համայնքային սեփականություն հանդիսացող գյուղատնտեսական նշանակության հողերի համար բյուջեով նախատեսված 2100.0 հազ.դրամ վարձավճարի դիմաց անհատական անդորագրերով գանձվել է 1712.9 հազ. դրամ և նույն գումարը մուտքագրվել է համայնքի հաշվարկային հաշվին: Նույն ժամանակահատվածում վարձակալների կողմից համայնքի հաշվարկային հաշվին փոխանցվել է 131.5 հազ. դրամ գումար: Ընդամենը համայնքի հաշվարկային հաշվին մուտքագրվել է 1844.4 հազ. դրամ այսինքն համայնքի հաշվարկային հաշվին բյուջեով նախատեսվածից պակաս  է մուտքագրվել 255.6 հազ.դրամ:  
Համայնքային սեփականություն հանդիսացող գյուղատնտեսական նշանակության 103.01հա վարելահողը և  60.39 հա արոտը   օրենքով սահմանված կարգով վարձակալության տրամադրված չեն: Ընդերքօգտագործման հողերը վարձակալության տրամադրված չեն և չեն շահագործվում:
                                                                             

                                                                                    Կ.ԱԲՐԱՀԱՄՅԱՆ
                                                                                     Զ.ՄՈՒՐԱԴՅԱՆ
                                                                                     Ս.ԱՎԵՏԻՍՅԱՆ
                                                                                     Ս. ԻՍՐԱՅԵԼՅԱՆ
                                                                                     Ա. ՄԱՐՏԻՐՈՍՅԱՆ
